Dechrau barnad o ymddiddan rhwng gŵr a gwraig bob yn ail bennill, i’w ganu ar Ymadawiad y Brenin.

1.
Y Wraig
Am f’annwyl briod rydw-i ’n cwynfan, Och! mae’n dywyllwch eich mynd allan

A’m gado finne i gadw cyfannedd yma yn hen ac mewn anhunedd;

Ow! na chawswn eich cwmpeini mewn gwaed isel i gydoesi,

Unig wyf, galar glwyf, a hyn tra bwy’ yma,

Trom yw’r galon, trom oer gwla mewn byd annelwig bod yn ola’;

Aeth trosta-i (coeliwch) dristwch calon claddu ’ngŵr a’m gado-i ’n union,

Rwy’n rhodio’r llawr yn llwyd ’y ngwawr bob awr a phob ennyd,

Am ichwi ’ngado a gwyro i’r gweryd yr wy’ mewn niwledd am f’anwylyd.

2.
Y Gŵr
Ow! ar (l y marw paid ( ’morol, cofia Ddafydd, arwydd wrol:

Ar (l marw ei blentyn bach anwyla’ cyfodi wnaeth a bwyta bara;

Duw sy’n rhoddi dynion unwaith, mewn dawn amal mae’n dwyn ymaith,

Byr yw’r oes, pawb a roes, rhaid sengi loes ange,

I’r bedd oerllyd a’r byddarlle yr aeth heb wad ein tad a’n teidie;

Am hyn bydd gefnog ac na ofna mewn byd o niwl er bod yn ola’,

Ni bydd neb prudd gadwedig sydd trwy ddedwydd addewidion,

Ond ymddarparu cewch le purion yn nhrigfanne’r gole gwiwlon.

3.
Y Wraig
Ow! f’annwyl, arwyl oeredd a roes fel breuddwyd galon bruddedd,

Claddu’r gore a fydde yn ufudd, ’y ngŵr o’i gartre’ oedd yn ddedwydd,

A’m ffrind annwyl oedd imi yn llawenydd aeth o’r byd yn bur ddirybudd

A’m gado i wnaeth yn lli’, ’y ngŵr, annwyl briod,

I fyw fy hunan, hyn sydd hynod, mewn trwm flindere oese isod;

Blinder imi o’ch mynd allan cario’r pwys i gyd fy hunan,

Calon brudd nos a ddydd yn ddiame fydd imi

Tra bwy’ yn y byd ar hyd mawrhydi ar (l eich mwynedd gallwedd golli.

4.
Y Gŵr
O! cofia eirie Job a’i arwydd mai byr yw’r oes a buan derfydd,

Darfu amdana-i yma yn dyner trwy ein gwych haelDad o’r uchelder; 

Darfodedig yw byd isod, un yn mynd a’r llall yn dyfod,

Pan ddelo’r awr aiff pawb i lawr, hil Adda, fawr lwyddiant,

Yn y dyddie pawb a ddeuant, [



];

Cefes inne y dyddie oedd addas cyn galw o Dduw fi i’w nefol dyrnas, 

Cefes wlad y nefol Dad yn rhad ac anrhydedd  

Lle mae imi addewid i fyw’n ddiddiwedd ymysg nefolion union annedd.

5.
Y Wraig
Er cwymp Adda yn gyfa’ i’w gofio mae gwendid natur ynddon ni eto:

Cwyno ar (l yr hen gyfeillion, rwyf fi heno yn wylo (’r galon;

Unig ydw-i fy hunan fy ngado i yn bur ddiamcan, 

Ar eich (l yn brudd neb r(l ac yn (l i gwyno 

Unig ydw-i, chwithe i’m gado i fyw yn ’r unfan fy hunan heno;

Prudd a difri’ oedd priddo dwyfron f’annwyl ŵr, aeth hyn i’m calon,

Prudd wyf fi a’m dagre yn lli’ am gwmni mwyneiddlan,

Och! mae’n dywyllwch eich mynd allan a m’finne yn hynod fyw fy hunan.

6.
Y Gŵr
Bydd yn ofalus iawn i foli yn galonnog Dad goleuni,

Cei eto weled mewn ffydd ole mewn union adail ein eneidie;

Pawb (’r delyn aur i’w ddwylo yn canu miwsig unig yno, 

C(n i’r Tad, nefol wlad, mewn cariad o’u cyrre,

Gan angylion gwiwlon gole a’r gl(n eu buchedd, santedd seintie;

Cei ddedwyddfyd cadw’r deddfe, cei wrth drachwant dy gariad gore

Yn gwmni llon ger dy fron, bawb union bob ennyd,

Lle mae nefol fywiol fywyd, tro gwiw ddalfa tragwyddolfyd.

Ffynhonnell
Llsgr. LlGC 346B, 233

Nodiadau

Dafydd (pennill 2):  Cyfeiriad at y Brenin Dafydd. Bu Dafydd yn ymprydio ac yn galaru pan oedd ei fab yn glaf, ond pan fu farw cododd a bwyta bara, gw. 2 Samuel 12:12–23.
*

Dechre Barnad o ymddiddan Rhwng gwr a gwraig Bob yn ail Penill iw Ganu ar ymadawied y brenin.

1.
Y wraig

Am fy anwil briod yr ydwi n cwynfan

Och mae n dwllwch eich mynd allan

Am gado finneu i gadw cfanedd yma n hen ag mewn anhynedd

ow na choswn ych Cympeini mewn gwaed isel i gyd oesi

Inig wyf, Galar glwyf, a hyn tra bwi yma

Trom iw r Galon trom oer gwla mewn byd aniwlig bod n ola

Aeth ttroesta i Coiliwch trisdwch galon

Claddu y ngwr am gadoi n inion

Rwi n rhodior lawr, n lwyd y ngwawr bob awr a phob Enyd

Am i chwi ngado a gwuro ir gwerud

yr wi mewn niwledd am fy nwylid.

2.
G.

ow ar ol y marw paid amorol cofia [
] bydd arwyd wrol

Ar ol marw i blentyn bach anwyla cy fodd wnaeth a byta bara

Duw Su n Rhoddi dynion ynwaith mewn dawn amal mae n dwyn ymeth

byw iw r oes pawb aroes Rhaid Sengu loes Angeu

Ir bedd oerllyd ar byddarlle yr aeth heb wad n tad an teidie

am hyn bydd gefnog ag na ofna mewn byd o niwl er bod n ola

Na bydd neb prydd galwe di Sydd trwy ddedwydd addwidion

ond ymddyparu cewch le pirion yn Nhrigfaneu r gole gwilon

3.

ow fy anwil arwil oeredd aroes fel broywyd galon bryddedd

Clady r gore y fydde n yfydd yn gwr i oi gartre oedd n dedwydd

am frynd anwil oedd imi n Llewnydd aeth or byd n byr ddi rybydd

Amgado i wnaeth yn lli yng wr anwil briod

I fyw fy hynan hyn Sydd hynod mewn trwm flindere oese isod

Blinder imi och mynd allan Cario r pwys i gid fy hynan

Calon brydd Nos a ddydd n ddiame fydd imi

Tra bwi yn y byd ar hyd mawrhydi ar ol ych mwynedd gallwedd golli

4.

O Cofia Eirie Job ai arwydd mae byr iwr oes abyan Derfydd

Darfy am dana i yma n dyner trwy n gwych haeldad yr ychelder 

Darfodedig iw byd isod yn un mynd ar llall yn dyfod

Pan ddelo r awr, Eiff pawb i Lawr, hil adda fawr Lwiddiant

yn y dyddie pawb addauant Cefes ine y dyddie oedd addas

Cin galw o Dduw fi iw Nefol dyrnas cefes wlad y nefol dad

yn Rhad ag an rhydedd lle mae imi addewid i fuw n ddidiwedd

ymysg nefolion Inion anedd | mae gwendid nattyr ynddo ni etto

5.

Er cwimp Adda yn gyfa iw gofio cwyno ar ol r hen gyfeillion

Yr wi fi heno n wylo or galon inig ydwi fi fy hynan fy ngado i yn byr
Ddi amcan, ar ych ol n brydd neb r rol ag ynrol i gwyno 

inig udwi chwithe imgado Ifuw fyn rynfan fy hynan heno

Prydd a difri oedd priddio dwyfron fy anwil wr aeth hyn im calon

Prydd wi fi, am dagre n lli, am gwmni mwyneiddlan

Och mae n dwthwch eich mynd allan am finneu n hynod fyw fy hynan

6.

Bydd yn Ofalys iawn i foli yn galonog dad goleini

Cei etto weled mewn fydd Ole mewn inion adail yn Eneidie

Pawb ar delyn aur iw ddwylo yn canu miwsig inig ono 

Can ir tad, Nefol wlad, mewn cariad oi cyrre

gan Angylion gwilan gole ar glan I byched Santedd Seintie

Cei ddedwddfyd cadw’r deddfe cei wrth drychwant dy gariad gore

yn gwmni llon ger dy fron bawb inion bob enyd

Lle mae nefol fiwiol fowyd tro gwiw ddelfa tragwyddolfyd.

H. Jones

Y testun

Copїwyd y llsgr. gan David Jones o Gaeserwyd, sir Ddinbych, tua 1794.

